
Lierni Apaolaza Urdanpileta
Otsaila ailegatu eta hil honetan 
antolatu ohi du Irakurle Txokoak 
bertso bazkari literarioa. Baz-
karia izan da, batzuetan, eta 
besteetan, afaria. Hitzordu atse-
gina, beti. Hiru emakume hauek 
osatu zuten bertsolari hirukotea: 
Miren Artetxe, Ane Labaka eta 
Onintza Enbeita. Leire Vargas 
idazleak debuta egin du gai jar-
tzaile lanetan. Emaitza bertsoz, 
literaturaz eta umorez ondutako 
ia bi orduko saioa izan zen. 

Gorka Lasa eta Aitor Iguiñiz 
sukaldariek ostegunean mimoz 
kozinatzen hasitako menuarekin 
asebeteta, platerak jaso eta 17:00ak 
inguru hasi zen saioa. Mahaietan, 
lore sortak: mimosak. Vargasek, 
bertaratutako 80 lagunak agurtu, 
eta hitza eman zien bertsolariei. 
Jarraian, lehen lanerako txanda. 
Hartan, sare sozialetako trend 
edota joerei jarraiki, literatura-
rekiko unpopular opinionak par-
tekatzeko eskatu zien idazle gaz-
teak. Atxagaren, Canoren, Sai-
zarbitoriaren eta Sarrionandiari 
buruz aritu ziren.
Literatura izan zen hurrengo 
ariketetarako iturburu. Sinbolo 
batetik abiatuta, liburu bati buruz 
hitz egin eta haren harira plan-

teatu zituen egoerak Vargasek. 
Camila Sosa Villada-ren Las ma-
las lanetik partituta, etxearen 
ikurra eta ohiz kanpoko familia 
aurkeztu zituen, esaterako. La-
gunartean bizi diren bi pertsona 
ziren Artetxe eta Labaka. Azkenak 
umea izatea erabaki eta denon 
artean haztea adostu zuen. Arte-
txe ez zegoen guztiz lasai ez ze-
kielako nola jokatu umearekiko. 
Ezjakintasunaren aurrean, La-
bakak honela erantzun zion, be-
girunez. "Zuk ez dakizu nola jo-
katu eta normalena da berez. Zuk 
ez dakizu non kokatu eta, Miren, 
nik ere ez". Gainerako pasarte 
batzuetan, arduren banaketari 
buruz aritu ziren Labaka eta Ar-
tetxe. Umearen negarra entzun 
eta sustoa hartzea ezin zuela 
"ebitatu" jakinarazi zuen azkenak.

Beste lan batean, Amelie 
Nothomb-en Ahizpak nobelako 
Tristan eta Leticiaren pareko 
izan ziren Enbeita eta Artetxe. 
Gurasoak etxetik denbora asko 
pasatzen zutenez, gezur ederretan, 
hots, ilusioetan murgilduta bizi 
ziren bi neskatilak. Liburuko 
pertsonaien kasuan, telebista 
ikusten zuten. Bertsolariek, aldiz; 
tabletarekin, ordenagailuarekin 
edota sakelekoarekin zaintzen 

zuten euren burua. Enbeita: "Pan-
tailak bizi gaitu gehien-gehienean, 
beste zerbait nahi dugu libre gau-
denean. Analogia pixka bat ikusi 
heinean, flana bolkatuko dut Be-
nito Lertxundiren LP gainean". 

Jolasteko tartea
Saioa dinamizatzeko, erronka 
ederra aurkeztu zien Vargasek: 
hainbat libururen izenburua 
bota eta bertsoak ontzeko eska-
tu zien. Titulu asko esan zituen, 
horien artean, Jennette McCurdy-
ren Pozten naiz nire ama hil 
izanaz. Biografia honi aritu zen 
Labaka, eta horretan ari zelarik, 
euskal poeta bat aintzat hartu 
zuen: "Euskal poeta bat badago 
berez andre zaharra bera eta ez 
dakit beti atzetik etortzen denez 
euskera, berak Mari Luz zitatzen 
duen edo Mari Luze bera".

Agurren txanda iritsita, Laba-
kak beste zita bat ekarri zuen 
gogora literaturaren inguruan 
aritzeko, martxoaren 10ean La-
sarte-Oriako Irakurle Txokoak 
aurrera eramango duen solasaldia, 
hain zuzen. "Oso-oso ona" dela 
gaineratu zuen lasarteoriatarrak. 
Hori baino lehenago, txalo zapa-
rrada ederra jaso zuten hiru ber-
tsolariek eta gai jartzaileak.

Bertsolariak, eskuinean, Leire Vargasek jarritako gaietako bat adi entzuten. TXINTXARRI Artetxe, Labaka eta Enbeita, ariketetako bati buruz hizketan. TXINTXARRI

Aitor Iguiñiz eta Gorka Lasa sukaldariek kozinatu zuten menu goxoa. TXINTXARRI

Literaturatik errotutako 
bertsoak umore, plater  
goxo eta mimosa artean

KULTURA

Lasarte-Oriako Literatur Txokoko kideek hamaikagarren bertso bazkari 
literarioa aurrera eraman dute Xirimiri elkartean. Leire Vargaz idazle eta poetak 
jarri dizkie gaiak Miren Artetxe, Ane Labaka eta Onintza Enbeita bertsolariei

Literatur txokoaren helburuen artean dago herriari literaturarekin 
zerikusia duten ekimen kulturalak eskaintzea, begirada feministan 
sakonduz. Gisa horretako jarduera izan  
zen iragan larunbatean Xirimirin aurrera eraman zutena: "Gure 
hizkuntzara ekarri genituen autore desberdinen hitzak eta 
hausnarketak".  
   Horretarako "mimoz" aukeratzen dituzte gonbidatuak; idazlea eta 
bertsolariak.

Hala, azpimarratu dute ekimen hori "elkarlanaren emaitza" dela. 
Ardurak "denon artean" banatzen dituztela, eta hori aipatu 
taldearen baloreen artean dagoela.  
   Horri esker, Xirimiri elkartea "jende anitzez" betetzen dela ere 
nabarmendu dute taldekideek, hots, lasarteoriatarrez eta baita 
beste herrietako ikuslez ere: "Egun eta espazio horretan, literatura 
maite dutenen komunitate berezi bat sortuz, sare berri bat josiz". 

Maiatzean, errezitaldia
Irakurke Txokoak hilero hitzordua deitu ohi du, eta martxoan, 
herritar baten lana izango dute mintzagai: Ane Labaka Mayozen 
Hezur Berriak. Idazle eta protagonista, gainera, eurekin izango dela 
iragarri dute, eta gogorarazi, taldea irekia dela, hots, edonork parte 
har dezakeela bertan. Ikasturteak iraun bitartean aurrera eramango 
dituzten gainerako hileroko hitzorduak ere iragarriko ditugu 
datozen aldizkarietan, baina maiatzean egingo duten ekimen berezi 
bati egin nahi izan diote azpimarra orain. Maiatzaren 14an, 
ostegunarekin, Eider Rodriguezek Dena zulo bera zen bere azken 
laneko zenbait pasarte errezitatuko ditu. Errezitaldi hori, Zabaleta 
auzoan izango da eta zuzeneko musikak lagunduko du; Anari 
musikaria ariko da Rodriguezekin batera.

Irakurle Txokoaren balorazioa

Txintxarri
Duela bi urtetik hilean bitan 
egin izan duten Liburu Baby 
Klubaren maiztasuna aldatu eta 
asterokoa izatera igaro dela ira-
garri du udalak, "harrera bikai-
na" egin diotelako herritarrek 
eta "parte hartze maila handia" 
delako. 0 eta 3 urte arteko haurrei 
eta euren gurasoei zuzendutako 
doako egitasmoa da eta hiru hiz-
kuntzatan burutzen dute: euska-
ra, gaztelania eta ingelesa. Udal 
Liburutegian aritzen dira, larun-
batetan, 11:00etatik aurrera.

Asteroko maiztasunari ekai-
nera arte eutsiko diote antola-
tzaileek oraingoz. Liburu Baby 
Kluba jarduera ludiko, didakti-
ko eta doakoa da, 0-3 urte bitar-
teko haurrei zuzendua. Pertso-
na heldu batek lagunduta parte 
hartzen dute beti, eta pertsona 
hori ere esperientziaren parte 
aktiboa da. Liburua da saioen 
"abiapuntua eta ardatz nagusia", 
eta helburu nagusia da txikita-
tik "literaturarekiko, musika-
rekiko, artearekiko eta natura-
rekiko interesa" sustatzea.

Mestiza Elkarte Artistiko So-
ziokulturalak bultzatutako Books-
tart Euskadi Gipuzkoa irakur-
zaletasuna sustatzeko ekimenen 
barruan dago programa hori. 
Parte hartzen duten familiek 
liburu sorta bat jasotzen dute, 
doan, jaiotzen direnetik beraien-
gan irakurzaletasuna, abestiak 
eta errimak pizteko asmoz.

Jarduera babesten dute Gipuz-
koako Foru Aldundiko Kultura, 

Lankidetza, Gazteria eta Kirol 
Departamentuak eta Leer Trans-
forma Haur eta Gazteen Irakur-
zaletasuna Sustatzeko Estatuko 
Sareak. Lasarte-Oriako Udalak 
2023an bat egin zuen ekimena-

rekin eta sail ugariren bidez 
sustatzen du: Berdintasuna, 
Garapenerako Lankidetza, Gi-
zarte Zerbitzuak, Kultura eta 
Osasuna. Herritarrak animatu 
ditu parte hartzera.

Bookstart Euskadi egitasmoko kide Ana Molinak gidatzen ditu saioak. TXINTXARRI

Hilaren 21eko ekimenean parte hartu zuten familiak. TXINTXARRI

"Arrakasta eta parte hartzeagatik", astero 
aurrera eramango dute Liburu Baby Kluba

KULTURA

0 eta 3 urte arteko haurrek eta euren gurasoek parte hartu dezakete ekimenean

Txintxarri
Gaur (hilak 27) hasiko dira lanean 
bertsolaritzaren bueltan ari di-
ren zenbait lasarteoriatar: Ear-
ka! izeneko taldea eratu dute 
Gipuzkoako Herriartekoan jar-
duteko. Maddi Lasa, Araitz Ra-
mos, Kattalin Lizarraga eta 
Leire Ormazabal izango dira 
bertsolariak; Xuban Urdalletak 
jarriko ditu gaiak; Ane Labaka 
egingo ditu epaile lanak; eta 
ekipoaren ordezkaria Lierni 
Rekondo izango da. Zubietako 
Yoko Garbi elkartean ariko da 
zazpikotea, bertako taldearen 
aurka. Saioa 20:30ean hasiko da.

Lehenengo eta bigarren kan-
poraketak, finalerdiak eta fina-
la. Horiek izango dira taldekako 
herriartekoko lau faseak, hila-
bete honetatik maiatz amaiera-
ra arte 57 taldek jokatuko dituz-
tenak, zortzi eskualde hauetan 
banatuta: Buruntzaldea (horre-
tan ariko da Earka! ), Debaba-
rrena, Debagoiena, Donostia, 
Goierri, Oarso-Bidasoa, Tolosal-
dea, Urola eta Urola Kosta.

Herri eta eskualde bakoitzak 
bere errealitate soziolinguisti-
koaren arabera antolatuko ditu 
lehen faseko saioak: 40 bertso-
lari aurreneko aldiz ariko dira 
oholtzan eta, antolatzaileen 
aburuz are hobea dena, beste 
horrenbeste lagunek lan egingo 
dute guztia antolatzeko. Eskual-
de bakoitzeko talde bana sail-
katuko da hurrengo fasera. Final 
handia maiatzaren 30ean joka-
tuko dute Aiako probalekuan. 

Txapelketaren esentzia manten-
duko dute: bertso bazkari erral-
doiaren formatua izango du.

Bertso eskolak saretzeko
Ekimen kolektibo horrek, ba-
nakakoarekin alderatuta, bes-
telako helburuak ditu: Gipuz-
koako eskualdeetako bertso 
eskolak saretuko ditu eta auke-
ra erakargarriak emango dizkie 
plaza gutxitan aritzeko abagunea 
duten bertsolariei. Antolatzaileen 
esanetan, sustatu dute partaideen 
profila "ahalik eta anitzena" 
izatea; emakume eta genero di-
sidenteen parte hartzea sustatu 
dute, batez ere. Horrez gain, 
"bertso komunitate osoa" elkar-
tuko dutela nabarmendu dute: 
bertsolariak, epaileak, gai jar-
tzaileak, antolatzaileak eta zaleak. 
Aurreko bi edizioak 1999an eta 
2017an jokatu zituzten.

Saioa iragartzeko afixa. EARRA! ESKOLA

Gipuzkoako Herriartekoko ibilbideari 
ekingo diote Earka! taldeko kideek

KULTURA

Zubietaren aurka ariko dira gaur (hilak 27), bertako Yoko Garbi 
elkartean, 20:30etik aurrera. Txapelketako lehen fasea da

Txintxarri
2026ko San Pedro Jaietako afi-
xak aurkezteko zabaldu du 
udalak eta ekimen horren gai-
neko xehetasunak eman ditu 
Jaietako zinegotzi Txus Alon-
sok. Nabarmendu du "interes 
handia" pizten duela lehiaketak 
sortzaileen artean. Hala, gogo-
rarazi du zein den egitasmoa-
ren xedea: herriko zaindariaren 
jaiak irudikatuko eta iragarri-
ko dituen sormen lana auke-
ratzea. 

Parte hartzeko, ordea, zenbat 
baldintza edo oinarri errespe-
tatu behar izaten dituzte par-
taideek urtero; aurten, ordea, 
adi ibili beharko dute sortzai-
leek; zentzu horretan, zenbait 
berrikuntza zehaztu baititu 
udalak. Argitu dute interesa 
duen edonork parte hartu ahal 
izango duela (adin edo bizileku 
mugarik gabe), baina partaide 
bakoitzak gehienez hiru pro-
posamen aurkeztu ahal izango 
dituela. Horiek, noski, origi-
nalak izan behar dute, eta au-
rretik saritu gabeak izan. Aur-
kezteko moduan ere bada al-
daketarik. Orain arte digitalki 
edo aurrez aurrez helaraz zi-
tzaketen arren, aurten digital-
ki baino ez dituzte jasoko. 
Sormen lanek JPG formatua 
izan behar dute, 50x70 zenti-
metroko neurria eta ondoko 
helbidera elektronikora bidali 
behar dira: jaiak@lasarte-oria.
eus. Mezuan datu pertsonalak 
eta harremanetarako datuak 
erantsi behar dituzte. Horretaz 

gain, afixek agerian eraman 
beharko dute San Pedro Jaiak 
Lasarte-Oria 2026 leloa, eta 
genero berdintasunerako iriz-
pideak errespetatu beharko 
dituzte; hori bete ezean, lehia-
ketatik kanpo utziko dute. 

Arestian esan bezala, karte-
lak aurkezteko epea zabalik da 
ajda, eta apirilaren 6a, aste-
lehena, izango da horretarako 
azken eguna. 

Partehartzea, iritziak biltzeko
Epealdi hori amaituta, ohi be-
zala, herritarrek beren iritzia 
eman dezaten, kartel guztiak 
ikusgai jarriko dituzte udalaren 
webgunean. Prozesu horren 
garrantzia azpimarratzeko ho-
nako adierazpen egin ditu 
Alonsok: “Funtsezkoa irudi-
tzen zaigu jendeak aktiboki 
parte hartu ahal izatea hauta-
ketan. Kartela herriaren gus-
tukoa izatea nahi dugu, hori 
izango baita gure irudia”. 

Argitu du lanak sinadurarik 
gabe erakutsiko dituztela, izen-
buruaren arabera identifika-
tuta, eta, gaineratu, azken 
erabakia Lasarte-Oriako Uda-
leko Jai Batzordeak izendatu-
tako epaimahaiak hartuko 
duela. Batzorde horrek "sor-
mena eta gaiekiko egokitzape-
na" ebaluatuko ditu. Aurrera-
go jakinaraziko dute prozesu 
hori noiz aurrera eramango 
duten. 

Agerraldia amaitzeko herri-
tarrak gonbidatu ditu lehiake-
tan parte hartzera. 

Alonso, iazko afixa garailea eskuetan duela. TXINTXARRI

Aurtengo jaiak iragarriko dituen 
afixa prestatzeko lehiaketa, martxan

KULTURA

Apirilaren 6ra arte parte har dezakete interesdunek. 
Ohartarazi dute aurten lanak digitalki baino ezingo direla bidali

Txintxarri
"Publikoa leialtzeko eta udal 
kultur eskaintzarako etengabe-
ko sarbidea errazteko pentsatu-
tako formula" dela nabarmendu 
du udal ordezkariak, eta gaine-
ratu, haurrentzako zein helduen-
tzako hileroko ohiko kultur 
eskaintzetan erabil daitezkeela. 
2026ko abenduaren 31ra arte 
truka ditzakete herritarrek.

Bi motatako bonuak eskaintzen 
ditu udalak: haurren emanal-
dietan erabiltzeko bonuak, eta 
helduen saioetarako bonuak. 
Biak ala biak hamar saioko bo-
nuak diren arren, prezioa ez-
berdina dute. Haurren emanal-
dietan erabiltzekoak 30,70 euro 
balio du. Gauzak horrela, etxe-
ko txikientzako iragarritako 
emanaldi bakoitzak 3,07 euroko 
kostua izango luke (bonurik 
gabe sarrera horien prezioa 4,10 

eurokoa da). Helduen bonuak, 
berriz, 50,20 euro balioa du, be-
raz, sarrera bakoitzak 5,02 eu-
roko kostua izango luke (bonu-
rik gabeko helduen emanaldie-
tako sarrerek 6,10 euro balio 
dute). Horiek Manuel Lekuona 
Kultur Etxeko leihatilan eros 
daitezkeela ere argitu du. Mo-
dalitate bakoitzaren barruan 
sartzen diren emanaldiak zein-
tzuk diren ere zehaztu du Eli-
cecheak: haur zein helduen 
antzerki eta zinema emanaldiak, 
eta Okendo Zinema Taldearen 
proiekzioak.

Horren guztiaren berri ema-
tearekin batera, honako adie-
razpenak egin ditu: "Kulturak 
irisgarria eta jarraitua izan behar 
du denboran. Bonu hauekin, 
diru kopuru bat aurreztea erraz-
teaz gain, herritarrak udalerri-
ko kultur programazioan parte 

hartzera animatu nahi ditugu". 
Hala, gogorarazi du bonua per-
tsonalizatu egin daitekeela, eta 
urtean zehar malgutasunez era-
bili.

Erosketari eta erabiltzeko bal-
dintzei buruzko informazio 
gehiago nahi izanez gero, Manuel 
Lekuona Kultur Etxeko leihati-
lara jo behar dute herritarrek 
honako ordutegian: Astelehene-
tik ostiralera, 17:00etatik 20:00eta-
ra eta astelehenetik ostiralera, 
aldiz, 10:00etatik 13:00etara.

Ohiko kultura jarduerez gozatzeko hamar 
saioko bonuak eskaintzen ditu udalak

KULTURA

Hamar saioko bonuak dira eta Manuel Lekuona Kultur Etxean eros daitezke

"Kultur eskaintzak 
irisgarria eta 
jarraitua izan behar 
du denboran"
ELICECHEA, KULTURA ZINEGOTZIA

Txintxarri
Kultura topagune "irisgarria, 
anitza eta hurbila" izatea nahi 
dute departamentu horretako 
zinegotziak eta teknikariek. Hori 
horrela, adin tarte guztietako 
herritarrei begira prestatu di-
tuzte martxoko hitzorduak.

Bi urtean behin igarotzen da 
Lasarte-Oriatik euskararen al-
deko lasterketa erraldoia: Korri-
ka. 24. edizioa izango da aurten-
goa eta aurreko asteetan motorrak 
eta giharrak berotzeko jarduerak 
egingo dituzte: Jo! antzezlana, AA 
Aita bakarrizketa, Euskaratik 
sorkuntza mahai ingurua eta 
ekimena aurkezteko egingo duten 
gala. 

Hilero bezala, zinema izango 
da egitarauan presentzia nabar-
mena izango duen diziplina ar-
tistikoa. Evolution, Cumbres 
borrascosas, Zootrópolis 2, Sorry 
baby, Baba Yaga eta sorginke-
riaren liburua, Tres adioses, Como 
cabras, El agente secreto, Olivia 

y el terremoto invisible, Historias 
del buen valle, No other choi-
ce eta La chica zurda filmak 
emango dituzte kultur etxean. 
Azken bi horietako paseak Oken-
do Zinema Taldeak egingo ditu. 

Opera eta ballet zikloaren ba-
rruan, Danok Kide elkarteak eta 
udalak La Gioconda ikuskizuna-

ren emanaldi digitala gauzatuko 
dute. Biek ala biek herritar gehia-
go erakarri nahi dituzte gisa 
horretako emanaldietara.

Martxorako programatutako 
jardueren sarrerak kultur etxean 
bertan edota Kutxabank Sarrerak 
atari digitalean eskura ditzake-
te herritarrek.

Ainara Elicechea, martxoko kultur agendaren afixa eskuetan duela. TXINTXARRI

Euskarak hartuko du lekukoa martxoko 
kultura agendan

KULTURA

Txintxarri
Agustín Valdivia alkateak be-
rriki jakinarazi du Goikale eta 
Kale Nagusia lotzen dituen igo-
gailua erabilgarri dagoela. Az-
piegitura hori aipatu bi kale 
horiek lotuko dituen "oinez-
koentzako ibilbide irisgarriaren 
lehen elementu bertikala" dela, 
eta iragarri du etorkizunean 
beste bat jarriko dutela ibilbi-
dearen azken zatian, herritarrei 
Oztaran auzoaren goiko alde-
raino iristea ahalbidetuko die-
na.

Azpiegiturak hamalau metro-
ko desnibela duela ere azaldu 
du, eta esan, "irisgarritasuna-
rekiko udal konpromisoa" in-
dartzen duela. Hala, gogorara-
zi du, erakundeak Manttangorri 
hiribus zerbitzua indartu zuela 
mugikortasun irtenbide gisa, 
"goiko auzoak udalerriko behe-
ko aldearekin lotzeko", baina  
nabarmendu du igogailua "bes-

te aukera osagarri bat" dela. Ez 
hori bakarrik; joan-etorri akti-
boa sustatzen duela ere azpi-
marratu du alkateak: “Norbe-
raren gorputza erabiltzea sus-
tatzen du mugitzeko”. Hamabost 
minutuko hiriaren kontzeptuaz 
ere solastatu da: "Herritarrek 

udalerriko hainbat puntu azkar, 
erraz eta eroso konektatzeko 
aukera izatea bilatzen duen hiri 
ereduaren barruan".

Lizitazioa eta aurrekontua
Igogailuak hamazazpi lagunen-
tzako kabina du, eta segundoko 

metro bateko abiaduran mugi-
tzen da. Ez da, ordea, 24 orduz 
erailgarri egongo. Valdiviak 
jakinarazi du zein izango den 
hor i  erab i l t zeko  ordute -
gia:  07:00etatik 00:00etara. Gau-
zak horrela, gauean  itxita 
egongo da "segurtasun arra-
zoiengatik". Hala ere, oharta-
razi du instalazioak kamera 
bidezko bideozaintza sistema 
duela, eta, horren bitartez, "era-
biltzaileen segurtasuna" indar-
tzen dela.

Erakundeen arteko lankide-
tzari buruz hitz egin du gero, 
eta esan, Eusko Jaurlaritzako 
Etxebizitza eta Hiri Agenda 
Sailak 364.024,25 euroko diru 
laguntza eman duela obra gau-
zatzeko. Proiektua Ingenia, 
Ingenieria y Arquitectura en-
presak aurrera eraman du, eta 
878.574,72 euroko lizitazio au-
rrekontua izan du. 

Bizilagunen kezkak
Obra, ordea, ez da igogailua 
jartzera mugatu. Udal ordezka-
riak azaldu du igogailua ingu-
ratzen duten eskaileretako 
sarbidea hobetu dela, ibilbidea-
ren beheko aldea berritu, eta 
sartzeko plaza oinezkoentzako 
eremu bihurtu. Azken espazio 

hori lehen ibilgailuek betetzen 
zuten eta orain oinezkoentzako 
bilakatuta, inguruaren oinez-
koen eta irisgarrien izaera in-
dartu dute. 

Inguruko bizilagunek helara-
zitako kezken gainean, alkateak 
azaldu du aldez aurretik horie-
kin bilerak egin zituztela. El-
karrizketa horietan bildutakoa 
errespetatuz, igogailuaren ka-
binaren alboak zeharrargiak 
dira, eta "ez dute etxebizitzeta-
ra zuzenean begiratzeko auke-
rarik ematen". Era berean, 
goiko pasabideak ere gisa ho-
rretako binilo zeharrargiak 
ditu. 

Hitzartzea amaitzeko, azpie-
gitura berria erabiltzera eta 
zaintzera animatu ditu herri-
tarrak. 

Irudi honetan ikus daiteke Goikale eta Kale Nagusia lotzen dituen igogailua. TXINTXARRI

Erabilgarri dago Goikale eta Kale Nagusia 
lotzen dituen igogailua

GIZARTEA

07:00etatik 00:00etara erabili ahal izango dute herritarrek, egunero

878.574,72
878.574,72 euroko lizitazio 
aurrekontua izan du obrak. 
364.024,25 eurorekin lagundu 
du Eusko Jaurlaritzako Hiri 
Agenda Sailak

Txintxarri
Berriki igaro diren Inauterien 
balorazioa egin dute udalak eta 
konpartsek. Bertan hitz egin eta 
hausnartutakoen berri eman du 
Jaiak saileko zinegotzi Txus 
Alonsok, pentsaurrean. 

Hizketan hasi orduko esan du 
egindako balorazioa positiboa 
dela. Nabarmendu du eguraldiak 
ez duela "batere" lagundu, eta 
horrek erabat baldintzatu duela 
aurtengo programazioa. "Mar-
txaren arabera" hartu behar izan 
zituzten erabakiak, eta zenbait 
moldaketa egin behar izan di-
tuzten arren, aurreikusitako 
jarduera guztiak aurrera eraman 
dituzte. Hilaren 13an ospatu zen 
Euskal Inauteriari dagokionez, 
azaldu du, adibidez, eguraldia-
gatik ezinezkoa izan zela Kaxka-
malo erretzea. Hurrengo egune-
ko Inauteri larunbata ere euriak 
baldintzatu zuen. Goizean alda-
ketarik gabe eutsi ahal izan zio-
ten konpartsen aurkezpen age-
rraldiari, eta bazkaria ere ino-
lako aldaketarik gabe egin zuten. 
Bazkalostean, desfilearen ordua 
iritsi zenean hartu behar izan 
zituzten egitaraua moldatzeko 

lehen erabakia. Desfilea kaleetan 
barrena egiteko aukera baztertu 
zuten, eta deliberatu, bertan egin 
beharreko dantzen erakustaldia 
Okendo plaza atzekaldeko karpan 

egitea. Udal ordezkariak azaldu 
du erabaki hori "konpartsaki-
deekin eztabaidatu eta adostua" 
izan zela, eta moldaketak mol-
daketa, arratsalde "dibertigarria" 

izan zela. Mozorro lehiaketak 
ere ez zuen hutsik egin, eta gaue-
ko DJaren emanaldia "arrakas-
tatsua" izan zela ere adierazi du 
Alonsok. 

Igandean, aurrez iragarri be-
zala, LOZETeko buruhandi eta 
erraldoiak girotu zuten erdigu-
nea Oaintxe in deu txarangak 
lagunduta, eta Ibai Berriak tal-
dearekin igaro zuten arratsaldea 
hainbat herritarrek. 

Asteleheneko puzgarriak Isla 
plazatik Loidibarren pilotaleku-
ra lekualdatu zituzten gaztetxoak 
euritik babesteko, eta sardina-
ren ehorzketa "masiboarekin" 
amaitu ziren Inauteriak, astear-
tean. 

Datorren urterako gaia
Udaltzaingoak 113 intzidentzia 
erregistratu ditu Inauterietan. 
Alonsok berak eman du datua, 
eta esan, horiek guztiak "lapu-
rretagatik, erorketagatik, trafiko 
arazoengatik edota alkoholak 
eragindako arazoengatik" izan 
direla. 

Agerraldia amaitu aurretik, 
eskerrak eman dizkie Inauterie-
tan parte hartzen duten eragile 
guztiei. Hala, datorren urteko 
festari begira ohartarazi du gaia 
aukeratzeko parte hartze proze-
sua lehenago jarriko dutela mar-
txan; uda aurretik abiatuko dute. 

Arratsaldeko desfilea bertan behera utzita, Okendoko karpan egin zuten konpartsek dantzen erakustaldia. TXINTXARRI

Balorazioa "positiboa" da, euriagatik 
moldaketak egin behar izan dituzten arren

KULTURA

Txus Alonsok eskerrak eman dizkie Inauterietan parte hartzen duten eragileei

Iñigo Gonzalez Sarobe
Adimen Artifizialarena puri-pu-
rian dagoen gaia dela baliatu 
dute Borobilean Elkarteko la-
gunek hitzaldia antolatzeko. 
Informatikaria eta datuen se-
gurtasunean aditua eta aritua 
den Beñat Iriondo herritarra 
gonbidatu zuten Oriarte Landa-
berri institutura hilaren 25ean 
eta, zentro horretako irakaslee-
tako bat bailitzan, argi eta zehatz 
eman zituen tresna horri buruz-
ko azalpenak. Horren barruan, 
honakoari buruz ohartarazi 
zituen bertaratutakoak: norberak 
bere bizitza edota lan esparrura 
eramango zituela Adimen Arti-
fizialaren gaineko gogoetak. 
Artikulu honen hasieran kaze-
taritzarekin egin bezala, pentsa 
zenbat esparruri buruzko zenbat 
gogoeta eta galdera sorrarazi 
zizkien joandako bakoitzari jo-

rratutako temak. "Hamarnaka 
erpin" dituela zehaztu zuen 
Iriondok: ekonomikoak, filoso-
fikoak, jakintzarenak, segurta-
sunarenak, kontrolarenak, kul-
turarenak, feminismoarenak, 
hezkuntzarenak, lan mundua-
renak... eta abar luze-luze bat. 

Gaia testuinguruan jarri au-
rretik Borobileaneko kide Joxe 
Mari Agirretxek aurkeztu zuen 
gonbidatua: Gaztelu herrian bizi 
da egun eta Tolosako Udalean 
lan egiten du informatikari gisa. 
Jarraitu aurretik, Iriondoren 
ama Itziar agurtu zuen, ikus-en-
tzuleen artean baitzegoen. 
19:00etarako dozenaka pertsona 
elkartu ziren Oriarte Landabe-
rrin eta, pare bat, beranduxea-
go, tokiz nahastu eta Antonio 
Mercero aretora joan zirelako. 
Ailegatu zirenean txalo artean 
hartu zituzten.

40. hamarkadan, nazi alema-
niarrei xake-mate galanta egin 
zien Alan Turing matematikari 
ingelesak. Enigma izeneko kodea 
erabiltzen zuten euren artean 
komunikatzeko eta Turingek, 
beste kide batzuen laguntzaz, 
deszifratzea lortu zuen eta orduan 
ezarri zituzten gaur egungo Adi-
men Artifizialaren oinarriak 
(teorizazioaren bidez), Iriondok 
azaldu zuenez. Urte batzuetara 
egin zituzten beste saiakera ba-
tzuk (AEBetako San Francisco 
hirietako suteak itzaltzeko, adi-
bidez) baina algoritmoak "kon-
plexuagoak" ziren eta tresna 
"negualdian" sartu zen.

Negualdi hori 2020an bukatu 
zen, OpenAI (ChatGPT izenez 
ezagunagoa) enpresa eratu zu-
tenean. Gai izan ziren giza adi-
mena imitatzeko, gure garune-
tako neuronen konexioak erre-

produzitzeko. Hasieran irabazi 
asmorik ez zuen entitate horren 
estatutuak denbora gutxira al-
datu zituzten, jarduera horreta-
tik diru asko atera zezaketela 
ikusi zutelako batzuek (Elon 
Musk handi-mandiak, beste ba-
tzuen artean) eta haserretu egin 
ziren. Hori horrela, bakoitzak 
bere bidea hartu eta gaur egun-
go modelo ezagunenetako batzuk 
mantendu edota sortu zituzten: 
OpenAI bera (Sam Altman), Grok 
(Elon Musk), Copilot (Bill Gates) 
edota Claude (Dario eta Danie-
la Amodei anai-arrebak), beste 
askoren artean. 

Datuak dira "gasolina"
Adimen Artifizial modelo bat 
sortzea gauza bat da, eta bestea, 
Iriondoren iritziz "gakoa", eli-
katzea eta entrenatzea. Tresna 
horren "gasolina" datuak dira, 
baina ez edonolakoak: "datu 
gobernatuak" izan behar dute, 
hau da, "horiekin zer lortu nahi 
dugun dakizkigunak". Kontatu 
du jende asko eta askoren egu-
neroko lana hori dela, jasotako 
datu bakoitza etiketatzea, siste-
mak prestatzeko eta sare neu-
ronalak elikatzeko. Horri lotuta, 

azpimarratu du modelo bat bera 
ere ez dela aseptikoa, guztiek 
dituztela "joerak", horiek pres-
tatu dituzten gizakiek ere badi-
tuztelako. Gero, era batera edo 
bestera jokatzeko filtroak ere 
jartzen edo kentzen dizkiete; 
azken horren adibidetzat jarri 
du Elon Muskena den Grok.

Oriarte Landaberrira joanda-
koek interes handiz jarraitu 
zituzten Iriondoren azalpenak 
eta tarte hori amaitutzat eman 
eta adituak berak hitza eman 
zienean, galdera eta gogoeta 
ugari partekatu zituzten boro-
bileko gainerako kideekin. 
Mahaigaineratutako guztiari 
heldu zion Iriondok eta, azken 
kontu horretatik hasita, haus-
narketa hau egin zuen: "Jakin-
tza guzti-guztia AAri uzten ba-
diogu, erabakiak beraren esku 
egongo dira".

Ikus-entzuleek hasieratik parte hartu zuten Oriarte Landaberrin egindako saioan. TXINTXARRI Beñat Iriondo, Adimen Artifizialari buruzko azalpenak ematen. TXINTXARRI

"Jakintza guztia 
Adimen Artifizialari 
uzten badiogu, 
erabakiak bere  
esku egongo dira"

Adimen Artifiziala, mundua gero eta 
bizkorrago eraldatzen ari den tresna

GIZARTEA

Beñat Iriondo lasarteoriatarra gonbidatu dute Borobilean Elkarteko kideek

Txintxarri
Berriki albiste izan den deialdi 
batetik, notizia izaten hasi den 
mobilizazio batera: euskal gehien-
go sindikalak (ELA, LAB, ESK, 
Etxalde, Hiru eta Steilas) greba 
orokorra iragarri du martxoaren 
17rako Gutxieneko soldata hemen 
erabaki. LGS 1.500 euro. Soldatak 
hobetu, aberastasuna banatzeko! 
lelopean. Hori horrela, Hego Eus-
kal Herrian 1.500 euroko gutxie-
neko soldata ezartzea eta horri 
buruz erabakitzeko ahalmena 
hemen izatea aldarrikatu dute, 
ez Madrilen. Halaber, batez ere 
emakumeek eta kolektibo zaur-
garriek pairatzen duten soldata 
arrakalarekin amaitzeko neurri 
zehatzak galdegingo dituzte.

Lasarte-Orian grebarako ba-
tzordea eratu eta ekintzak egiten 
hasi dira, hala nola eskuorri 
informatiboak banatzen. Hu-
rrengo bilera martxoaren 5ean 
egingo dute, ostegunez, 18:30ean, 
Antonio Mercero aretoan.

Jangeletako langileak
Hilaren 24an, 25ean eta 26ean 
lanuzte egunak burutu zituzten 
Araba, Bizkai eta Gipuzkoako 
ikastetxeen sare publikoko jan-
geletako beharginek. Greban 
egonda ere, lanera joan behar 
izan zuten zenbaitek, Garaikoe-
txea-Landaberrikoek adibidez, 
zerbitzu minimoak egitera "behar-
tu" zituztelako Eusko Jaurlari-
tzako Hezkuntza sailak. Hori 
horrela izanik ere, mobilizazioak 
deitu zituzten ELA, LAB, CCOO 

eta UGT sindikatuek jardunaldien 
"balorazio ona" egin dute: "Ba-
tasuna, indar kolektiboa eta 
antolaketa" nabarmendu dituzte.

Hiru egun horietan beste hain-
beste eskakizun egin zituzten: 
lan hitzarmena bete eta soldata 

igoera osoa konplitzea; lan bal-
dintzekin lotura duten eduki 
zehatzei buruzko "benetako ne-
goziazio bat" abiaraztea; eta alor 
horretarako araudi berria Hez-
kuntza saileko arduradunekin 
hitzartzea.

Martxoaren 17ko deialdiari buruz informatzen hasi dira, adibidez, azokan. TXINTXARRI

Garaikoetxea-Landaberriko jangelako beharginak, hilaren 24an. JANGELAKO LANGILEAK

Jangeletako lanuzteen ostean, greba 
orokorra deitu dute martxoaren 17rako

GIZARTEA

Hego Euskal Herrian 1.500 euroko gutxieneko soldata ezartzea eskatuko dute
Eskola jangeletako langileak greban daude, eta haien 
aldarrikapena ez da soilik lan-baldintza hobeen aldeko borroka 
bat, gure hezkuntza-sistemaren oinarrian dagoen zaintzaren 
balioari buruzko gogoeta sakon bat baizik. Sarritan, jangela 
eskolako eremu periferiko gisa ikusten dugu, jateko ekintza 
hutsari lotutako zerbitzu gisa, baina errealitatea bestelakoa da: 
jangela hezkuntza-espazio bat da, non elikadura, elkarbizitza eta 
ohitura osasungarriak lantzen diren. Eta zeregin horren 
guztiaren euskarri direnak, gehienetan emakumeak, egoera 
prekarioan mantentzen dira urteetan zehar. Azken egunetan, 
langile horiek kalera atera dira "nahikoa da" esateko, eta haien 
borroka babestea euren lan baldintza duinen aldarria izateaz 
gain, gure haurren zaintzaren kalitatea defendatzea ere bada.

Ratio jasanezinak, lan-karga izugarriak eta kontratu 
partzialak dira jangeletako eguneroko ogia. Langile batek 
hogeinaka haurren jatekoaz, segurtasunaz eta heziketaz 
arduratu behar duenean denbora gutxian, zerbitzuaren 
kalitatea ez ezik, langilearen osasun mentala eta fisikoa ere 

jokoan jartzen dira. 
Prekarietate hori ez da 
kasualitatea; zaintza-lanak 
historikoki gutxietsi izanaren 
ondorio zuzena da. Lan 
feminizatua denez, badirudi 
berezkoa dela, bokaziozkoa, 
eta horrek lan-baldintza 
kaskarrak onartzeko aitzakia 
gisa balio izan die 
administrazioari eta enpresa 

kudeatzaileei. Baina bokazioak ez ditu fakturak ordaintzen, 
ezta lan-erritmo itogarriak arintzen ere. Horregatik, greba hau 
duintasunaren aldeko oihua da, ikusezin bihurtu nahi dituzten 
horien guztien ahotsa.

Gizarte gisa eta greba honen eraginak pairatzen ditugun 
guraso, irakasle zein ikasle gisa, grebak sortzen dituen 
eragozpenetatik haratago begiratu behar dugu. Erosotasuna 
galdu dezakegu egun batzuetan, baina langile horien borroka 
irabaztea guztion onurarako da. Jangela-zerbitzu duin batek 
langile egonkorrak, prestatuak eta baldintza egokietan 
daudenak behar ditu. Borroka hau babestea hezkuntza publiko 
integral eta duin baten alde egitea da, non zaintza ez den 
bigarren mailako osagaia, baizik eta ikasleen garapenerako 
ezinbesteko zutabea. Haien garaipena gure haurren 
ongizatearen garaipena ere izango da.

"Greba hau 
duintasunaren aldeko 
oihua da, ikusezin 
bihurtu nahi 
dituztenen ahotsa"

Eguneroko ogia
LIERNI REKONDO 
KOLABORATZAILEA

NEURE KABUZ

Lierni Apaolaza Urdanpileta
Hilabete honetako ezinbesteko 
hitzordu izan dira Euskal Do-
kumentalen Zikloaren harira 
proiektatutako obrak. Hilaren 
20an eta 22an Arg(h)itzen eta 
Akelarre: marearen kontra 
ikus-entzunezkoak proiektatu 
zituzten hurrenez hurren. Sei-
garren edizioa gaur (hilak 27) 
itxiko dute laburmetraien egu-
narekin. Lau emakumek zu-
zendutako beste hainbeste lan 
emango dituzte kultur etxeko 
auditorioan 20:00etatik aurre-
ra: Cara de bicicleta (Amaia 
Nerekan, Itziar Zorita); Locas 
del ático (Tamara Garcia); Le 
prime volte (Giulia Cosentino, 
Perla Sardella); eta Habana 
industrial (Ainhoa Ordoñez). 
Azken pase horretara bertara-
tu nahi dutenek 6,10 euro or-
daindu beharko dituzte sarre-
ra bakoitzeko.

Hilaren 20ko emanaldira ber-
taratu zen TXINTXARRI; Arg(h)
itzen proiektatu zuten iluntze 
horretan. Orain arteko doku-
mentalik laburrena izan da, 
metrajeari dagokionez. Luzeme-
traia ikusi hosteko solasaldia, 

aldiz, orduz luzez izateko mo-
dukoa. Izan ere, Sakanan, 1966tik 
2011era bitartean tortura parai-
tutako 30 lagunen lekukotzak 
biltzen ditu.

Torturaren gaia oinarrietakoa 
izan arren, dokumentala horre-

taz ez dijoala adierazi zuen 
Manuel Lekuonara gerturatu-
tako ordezkariak: "Obrak lehe-
nengo pertsonan egindako be-
rrogei urteko irakurketa buru-
tzen du".

Ankerkerien detaileak alde 
batera utzita, historikoki Euskal 
Herrian gehiegikeria zer izan 
den esateko balio du luzeme-
traiak, baina lekukoei hitz egi-
teko tartea egiteko, batez ere. 
Aukera hori eman izanarekin 
eskertuta agertu zen ordezkaria; 
erantzun hori "nahikoa" iruditzen 
zaiela.

Aintzatespenen harira, gogora 
ekarri zuen aitortzak ematen 
ari direla, egunotan, Nafarroan. 
Dokumentalarekin lanean has-
tean horrelakorik ez zutela egi-
ten zehaztuta, harro zen solas-
kidea, eurak bildutako testigan-
tzak erabili baitira gobernura 
eraman eta gehiegikeria poli-
ziala jasandakoei errekonozi-
mendua emateko. Arg(h)itzen 
pieza 28 lekukok osatzen badu-
te, jakinarazi zuen dagoeneko 
zortziri aitortu dietela "gehiegi-
keria"; proiekzioaren egunean 
bertan, hots, hilaren 20an eman 
zioten berria azken aitortuari. 
Datu horren aurrean, "satisfak-

zioa" adierazi zuen Mikelatxo 
Urbi taldeko kideak. Izan ere, 
aipatzekoa da auzolanaren emai-
tza dela eragile horrek zuzen-
dutako pieza, eta herrilanean 
egindako lana Nafarroako Go-
bernuaren artxibo ofizialaren 
parte dela gaur egun.

Okendo Zinema Taldeak, 40 urte
Gipuzkoako zinema elkarterik 
zaharrenetarikoa da Lasar-
te-Oriako Okendo Zinema Tal-
dea. Tedoso aretoaren itxiera-
ren ostean, 1986. urtean sortu 
zuten zinemarekiko grina han-
dia zuten lagun talde bateko 
zenbait kidek: Jose Carlos 
Carrascok, Edu Galardik, Juli 
Ollokiegik, Juanpa Navarrok 
eta Imanol Uribek, besteak 
beste. Urte hauetan guztietan 
etenaldi eta gorabeherak iza-
nagatik, gaurdainoko bidea 
urratu du zinema taldeak. Lan-
taldeko kideak ere aldatu dira 
eta saioz saio zazpigarren artea 
deitzen zaiona udalerrian bul-
tzatzen jarraitzen dute, beste 
batzuen artean, amaitzear den 
Euskal Dokumentalen Zikloa-
ren bidez. Bi astean behineko 
emanaldiei berrekingo diete 
martxoan.

'Arg(h)itzen' dokumentala eman osteko solasaldia. TXINTXARRI

Laburmetraien egunarekin itxiko dute 
seigarren Euskal Dokumentalen Zikloa

KULTURA

Kultur etxeko auditorioan egingo dute azken saioa, 20:00etatik aurrera

Euskal Herriko underground 
kultura sustatzen jarraitzeko 
asmoz hirugarren musika jaial-
dia aurrera eramango du he-
rritar gazte talde batek Xiri-
miri elkartean, martxoaren 
7an (larunbata izango da), 
Xirimiri Elkartean, 20:00etatik 
aurrera. Iragarri dituzte kar-
tela osatuko duten taldeak: El 
Volquete, El exterminio de la 
raza del mono eta Baserriko 
ollaxkue labien. Ekitaldirako 
sarrerek 5 euro balio dituztela 
jakinarazi dute.

'Gure Lasarte zikiña' 
jaialdiaren hirugarren 
edizioa iragarri dute

KULTURA

Bigarren jaialdiko kontzertu bat. TXINTXARRI

Plazadantza taldeak hilabeteroko saioa aurrera eraman zuen 
hilaren 22an Okendo plazan. Muxikoetan aritu ziren eguraldia 
ederra zelarik; ez zuten enparantzako arkupeetan jardun behar 
izan. Pika, ebats, zeina eta antzeko pausuak eginez, algaran eta 
gustura dantzatu zuten. Inguruko tabernetako terrazetan 
eseritako herritarrak ikus-entzule izan zituzten.

TXINTXARRI

Dantzan aritzeko igande goizak
KULTURA

Txintxarri
Otsailaren 28a (biharkoa, alegia) 
da Andaluziaren eguna eta ur-
teko hitzordu sinbolikoena go-
gotik ospatzeko jarduera sorta 
prestatu du Semblante Andaluz 
elkarteak, Lasarte-Oriako Uda-
laren laguntzarekin. 24 ordure-
kin nahikoa ez eta martxoaren 
1ean jarraituko dute festa.

Ohorezko ardoarekin topa 
eginda irekiko dute egitaraua 
bihar, Semblante Andaluzek 
Atsobakar auzoan duen egoitzan, 
20:00etan. Andaluziako ereserkia 
abestuko dute, bapo jan eta edan-
go dute eta urtebetez eragile 
horren zuzendaritzan lan egin 
duten bazkideen erreleboa nor-
tzuk hartuko duten ezagutuko 
dute. Lehendakari ohiak loka-
leko giltzak emango dizkio kar-
gua hartuko duenari.

Hurrengo egunari meza rozie-
roarekin ekingo diote, 12:30ean, 
Arantzazuko Ama parrokian. 
Semblante Rociero koruak eta 
Duende dantza taldeak girotuko 

dute elizkizuna. Amaitzean, 
Atsobakarreko egoitzara joan 
eta bertan bazkalduko dute baz-
kide eta gonbidatuek. Ostean, 
ordu pare batez, flamenko ema-
naldi ikusgarria egingo dute 
David Colomo, Jose Jimenez eta 
Amaia Gonzalez Caballero ar-
tistek; 17:30ean hasiko direla 
iragarri dute.

Duendeko dantzariak. TXINTXARRI

Urteko egun sinbolikoena ospatzeko 
egitaraua prest dute andaluziarrek

KULTURA

Iñigo Gonzalez Sarobe
Hilaren 23an kultur etxeko au-
ditoriora bertaratu zirenek bidaia 
zoragarria egin zuten mundu 
osoko itsaso eta ozeanoetan ba-
rrena. Itsaspeko zinema zikloko 
hirugarren eta azken proiekzioa 
egin zuten ekimenaren antola-
tzaileek, nazioarteko jaialdian 
urrezko kategorietan sarituak 
izan diren ikus-entzunezkoekin 
eta baita aurtengo ehun argazki 
onenen erakusketarekin. Film 
laburrak izan ziren gehienak, 
marrazoei buruzko Shark pre-
yed dokumental luzea izan ezik. 

Azken horretan animalia horren 
garrantzia eta gizakiengandik 
pairatzen ari den etengabeko 
sarraskia –legezko datuen ara-
bera 100.000 milioi ale hiltzen 
ditugu urtero baina, legezkoa 
ez den ehiza eta jarduera kontuan 
izanda, 270.000 milioi izan dai-
tezke– erakutsi dute Marco eta 
Andrea Spinelli anai italia-
rrek, Shark Preyed. Comemos 
carne de tiburón sin saberlo la-
nean. Aurtengorako hautatu 
duten Egia zure begien aurrean 
leloaren adibide bikaina izan 
zen hori.

Hirugarren saioaren bihara-
munean zikloaren zuzendari 
David Sanchez Carreterorekin 
harremanetan jarri da TXIN-
TXARRI, balorazioa eskatzeko. 
Bere aburuz, jarduera "erabat 
errotuta" dago udalerrian eta 
ikus-entzuleek "primerako eran-
tzuna" eman dute aurten ere: 
"Itsasoa eta kalitatezko zinema 
dokumentala maite dituztenen 
topagune izan gara beste behin". 

Adin tarte guztientzako
Astelehenetako emanaldiez 
aparte, Txikizikloa eta Adinzi-
kloa lanketa bereziak nabar-
mendu ditu zuzendariak. "Atso-
bakar egoitzara bigarren aldiz 
joan gara eta itsaspeko zinema 
partekatu dugu bertako egoi-
liarrekin. Oso esperientzia abe-
rasgarria iruditzen zaigu eta 
jaialdiaren irismen soziala 
areagotzen duenez, adin tarte 
guztietako herritarrengana iris-
teko konpromisoa berresten 
dugu horren bidez". Sasoeta-Zu-
maburu eta Garaikoetxea-Lan-
daberri ikastetxeetako ikaslee-
kin burututako jardunaldiari 
buruz, adierazi du 150 gaztetxok 
parte hartu dutela eta belau-
naldi berrietako kideei itsasoa 
zaintzearekiko kontzientzia 
hartzen lagunduko diela. "In-
gurugiroan ardaztutako hezi-
keta funtsezkoa da". 

Arestian aipatutako jarduera 
horietan 500 bat pertsonak par-
te hartu dute, Sanchezek zehaz-
tu duenez. Horien guztien esker 
ona eta bultzada sentitu dute, 

batez ere, astelehenetako ema-
naldien ostean. Atzo bertan, 
amaitu eta berehala, ikus-entzu-
le bat joan zen berarengana, 
proiekzioa "ikusgarria" izan zela 
esatera. "Gertuko babes horrek 
emango digu lanean jarraitzeko 
eta datorren urtean itzultzeko 
indarra: kontakizun, irudi eta 
are arrazoi gehiago ekarriko 
ditugu hemeretzigarren zinema 
ziklora".

Azken eguna
Ikus-entzunezkoen emanaldiak 
itxi dituzten arren zinema zikloa 
ez da bukatu, izan ere, argazki 
erakusketa gaur arte (hilak 27) 
dago zabalik. Kultur etxeko au-
rreneko solairuko berritze lanak 
direla-eta, udaletxeko sarrerara 
eraman dituzte aurtengo irudi 
ikusgarrienak. "Eremu irekiago 
eta irisgarriagoa dela uste dugu 
eta ehunka pertsona pasa dira 
bertatik azken asteetan". 

Amaitzeko, eskerrak eman 
dizkie antolatzaile lanetan la-
guntzaile dituen Danok Kide 
elkarteari eta Lasarte-Oriako 
Udalari, eta, batez ere, antola-
tutako ekimenetan parte hartu 
duten herritar guztiei. "Urtero 
egiten dugun jarduerak ez luke 
zentzurik izango gure lana ba-
lioan jartzen duen komunita-
tearen ekarpenik gabe".

Lasarte-Oriako zikloa Danok 
Kideren, udalaren eta Real So-
ciedad fundazioko Urpekaritza 
sailaren artean antolatu eta 
aurrera eramaten dute. 2012an 
hasi ziren lankidetzan.

Urrezko kategoriako lanen emanaldira bertaratu ziren ikus-entzuleak, kultur etxeko auditorioan saioaz gozatzeko tokiak hartzen. TXINTXARRI

David Sanchez: 
"Datorren urtean 
kontakizun, irudi eta 
are arrazoi gehiago 
ekarriko ditugu"

Lasarteoriatar 
askoren begien 
aurrean jarri 
dituzte itsaso 
azpiko egiak

GIZARTEA

Amaitu da Lasarte-Oriako XVIII. Itsaspeko Zinema 
Zikloa eta jarduera horrek emandakoa baloratu du 
zuzendariak, David Sanchez herritarrak. 500 pertsona 
baino gehiagok parte hartu dutela jakinarazi du

Lasarte-Oriako zikloa 
bukatu den arren, 
ekimenaren sustatzaileek 
herri eta hiri askotara 
eramango dituzte 
itsaspeko egiak datozen 
hilabeteetan.

Martxoa
• Errenteria
• Deba
• Azpeitia
• Hondarribia

Apirila
• Tenerife

Maiatza
• Astigarraga
• Hernani

Ekaina
• Bilbo

Uztaila
• Mater (Zero Zabor Uretan)

Uztailera 
arteko zikloak

FUTBOLA
LARUNBATA 28

OHOREZKO ERREGIONAL MAILA
•	Ostadar SKT - Touring KE 

15.30. Michelin kirol gunean.
GORENGO MAILA
•	Danena KE - Ostadar SKT 

17.00. Elbarrena, Zizurkilen.
OHOREZKO J. MAILA, IGOERA
•	Ostadar SKT - Ast. Mundarro 

17.30. Atsobakar kirol gunean.
JUBENILEN GORENGO MAILA
•	Ostadar SKT - Beti Ona CD 

15.30. Atsobakar kirol gunean.
•	Urki CD B - Texas Lasart. CF 

12.35. Unbe, Eibarren.
JUBENILEN I. MAILA, KOPA
•	Ostadar SKT - Arrupe Chaminade 

17.30. Michelin kirol gunean.
OHOREZKO K. MAILA, JAITSIERA
•	Ordizia KE - Ostadar SKT  

16.15. Altamira, Ordizian.

IGANDEA 1
ERREGIONAL I. MAILA, IGOERA
•	Texas Lasart. CF - Soraluze CF 

11.30. Michelin kirol gunean.
ERREGIONAL I. MAILA, KOPA
•	Ikasberri B - Ostadar SKT  

17.30. Garmendipe, Azpeitian.

ARETO-FUTBOLA
OSTIRALA 27

OHOREZKO ERREGIONAL MAILA
•	Alza CD - Eguzki Arkupe Rehab.  

20.45. Pio Baroja kirol., Donostian.
ERREGIONAL I. MAILA
•	JanraBlue Futsal - Eguzki ISU 

Leihoak 
22.30. Uzturpe fr., Tolosan.

LARUNBATA 28
GAZTEEN MAILA
•	Goierri KE - Eguzki Lekuona T. 

11.00. Aldiri kirol., Urretxun.
KADETE MAILA
•	Eguzki Escalerilla - Mondrate 

11.30. Maialen Chourraut kirol.

SASKIBALOIA
LARUNBATA 28

SENIOR II. MAILA, A-3
•	Ostadar SKT - Ast. Mundarro 

16.00. Maialen Chourraut kirol.
SENIOR III. MAILA, A-3
•	Eibar Saskibaloia - Ostadar SKT 

16:00. Ipurua kirol., Eibarren.
J. ERRENDIMENDUA, A-1
•	Ostadar SKT - Zast Kuraye 

18.00. Maialen Chourraut kirol.
EUSKAL LIGA, K. MAILA, A-2
•	AXA Amurrio - Ostadar SKT 

10.00. Amurrio, Araban.

K. PARTAIDETZA, A-1
•	Ostadar SKT - Lana Ointxe  

13.30. Maialen Chourraut kirol.
K. PARTAIDETZA, A-5
•	Ostadar Beltza - Bera Bera  

13.30. Maialen Chourraut kirol.
•	Aloña Mendi - Ostadar Urdina 

09.20. Zubikoa kirol., Oñatin.

BOLEIBOLA
LARUNBATA 28

EUSKAL LIGA, I. MAILA
•	Galdakao BT - Ostadar SKT 

16.00. Galdakao, Bizkaian.
EUSKAL LIGA. II. MAILA
•	CD Ibararte - Ostadar SKT 

18.30. Zubiri, Nafarroan.
K. ERRENDIMENDUA
•	Ostadar SKT - Aidean M.  

09.30. Maialen Chourraut kirol.
K. PARTAIDETZA
•	Ostadar SKT - Lizardi BAT  

09.30. Maialen Chourraut kirol.
IGANDEA 1

JUBENIL MAILA
•	Ostadar SKT - Fortuna  

11.30. Maialen Chourraut kirol.

PILOTA
OSTIRALA 27

ESKUZ, BINAKA, K. 2. MAILA
•	Ilunpe 1 - Intza KE  

18.00. 3. partida. Azpeitian.

IGANDEA 1
G. PALA, BINAKA, N. 2. MAILA
•	Gazteleku 1 - Intza KE 

10.00. 1. partida. Andoainen. 
ESKUZ, BINAKA, N. 2. MAILA
•	Intza KE - Aretxabaleta 1  

11.30. Michelin kirol gunean.

ERRUGBIA
LARUNBATA 28

EUSKAL LIGA I. MAILA
•	Getxo Etorkizuna - Gipuzkoa 

Sortzen 16.30. Getxo, Bizkaian.
EUSKAL LIGA II. MAILA
•	Mutriku - Gipuzkoa Sortzen 

16.00. Donostian.
18 URTEZ AZPIKOA, 1. MAILA 
•	Durango - Zarautz Beltzak Eibar 

10.30. Durango, Bizkaian.
16 URTEZ AZPIKOA, 2. MAILA A
•	Hernani - Zarautz Beltzak Eibar   

10.30. Landare, Hernanin.
IGANDEA 1

OHOREZKO B MAILA, IGOERA
•	Gipuzkoa Sortzen - CAR Sevilla 

12.00. Asti, Zarautzen.

IGERIKETA
LARUNBATA 28/IGANDEA 1

EUSKAL HERRIKO TXAPELKETA
•	Buruntzaldea IKTko Lier 

Cespedesek eta Tolosaldea 

IKTko Patxi Arzalluzek infantil 
mailako Euskal Herriko 
txapelketan egingo dute igeri.  
Egun osoa. Getxo, Bizkaian.

ATLETISMOA
LARUNBATA 28

GIPUZKOAKO TXAPELKETA
•	Ostadar SKTko atletak 20 eta 

18 urtez azpiko Gipuzkoako 
txapelketan lehiatuko dira. 
Egun osoa. Donostian.

IGANDEA 1
ESPAINIAKO TXAPELKETA
•	Valentzia CA klubean 

dagoen Naroa Furundarenak 
Espainiako txapelketan parte 
hartuko du.  
10.55. Valentzia, Valentzian.

XAKEA
LARUNBATA 28

G. LIGA, I. MAILA, IGOERA
•	Taula A - Beraun Bera A  

16.00. Blas Lezoko lokalean
G. LIGA, II. MAILA, JAITSIERA
•	Goierri A - Taula B  

16.00. Urretxun.
GIPUZKOAKO LIGA, III. MAILA
•	Taula C - Gros K 

16.00. Blas Lezoko lokalean.

ASTEBURUKO KIROL HITZORDUAK

Txintxarri
Eguzkiko talde federatuek aste-
buru biribila izan zuten; guztiek 
garaipeneko puntuak lortu zituz-
ten. Ohorezko Mailako Erregional 
taldeko kideek, esate baterako, 
partida garrantzitsua izan zuten 
hilaren 20an, Francisco Javier 
Perez Kixki-ren hitzetan "taularen 
behealdean ez geratzeko eta gora 
begiratzen jarraitu ahal izateko 
gainditu beharrekoa".

Eguzki Arkupe Rehabilitacio-
nes-ek Makax Gorka Margoak 
izan zuen aurrez aurre Maialen 
Chourraut kiroldegian eta ez 
zuen huts egin: 7-4 irabazi zuen. 

Bi talde pareko zeuden aurrez 
aurre; presio altua egiten dutenak. 
Horregatik, etxeko taldearen 
helburua garbia zen, "aurkaria-
ren lana ezeztu eta euren eragi-
nez aurkarik egin zitzakeen 
hutsak ongi baliatzea". Eguzkiko 

kideek ongi bete zuten agindua 
eta ate aurrean ere asmatu zuten. 
Ondorioz, emaitza erosoarekin 
joan ziren atsedenaldira, 5-0.

Bigarren zatian, aurkaria par-
tidan ez sartzeko xedea izan 

zuten hori-beltzek eta horretan 
ere fin ibili ziren. Jokoaren 
erritmoa mantendu eta Maka-
xekoek lau gol egin arren, ezin 
izan zioten markagailuari itzu-
lia eman. Eguzkik, aldiz, aldea 
handitu zuen bi golei esker.

Entrenatzailea pozarren dago 
taldeak neurketan eta aurreko 
astean zehar egindako lanarekin 
eta puntuei esker, sailkapenean 
gora egin ahal izateagatik.

Gainerako taldeei dagokionez, 
Erregional I. mailako Eguzki 
ISU Leihoak-ek ederki borroka-
tu behar izan zuen Garaje Tolo-
sa Teep Tolosalari irabazteko; 
3-4 izan zen emaitza. Gazte mai-
lan, Eguzki Lekuona tailerra 
nagusi izan zen eta Irun Futsal 
8-0 gainditu zuen. Kadete mai-
lako Eguzki Escalerilla taberna, 
aldiz, 3-6 gailendu zen Laskorain 
Aren aurka.

Jokalaria, baloia defendatzen. TXINTXARRI

Eguzki Arkupe Rehabilitaciones-ek, 
sailkapenean gora egiteko puntuak

ARETO FUTBOLA

Ohorezko Mailako taldeak Gorka Makax Margoak 7-4 garaitu du etxean

Ligaz gain, Eguzkiko kadeteek hitzordu berezia izan zuten hilaren 
22an, Euskadiko 14 urtez azpiko Euskadiko selekzioaren aurka 
lagunartekoa jokatu zuten. Eta gainera, euren sei taldekide izan 
zituzten Euskadiko elastikoarekin aurrez aurre: Jairo Fuciños, Julen 
Murillo, Julen Mauleon, Aimar Garcia, Josu Garcia eta Unai Berasategi. 

Martxoaren 6tik 8ra Cadizen (Andaluzia) jokatuko den 14 eta 16 urtez 
azpiko Erkidegoen arteko bigarren fasea prestatzen ari da Euskadi eta 
talde hori-beltzeko kideek saio ugari izan dituzte azken asteetan. 
Zaharrenen taldean hiru ordezkari izango ditu herriko taldeak: Alex 
Corchuelo, Telmo Aranzadi eta Hugo Hernandez. Txikien kasuan, 
oraindik, ez dute azken zerrenda eman, baina Eguzkiko arduradunek 
jakitera eman dutenez, lau kidek bakarrik borrokatu ahalko dute lehian.

Irudian, Euskadiko 14 zein 16 urtez azpiko selekzioarekin 
lanean ari den Eguzkiko gazte taldea. 

EGUZKI AF

Kadeteak, Euskadiren aurka

Txintxarri
Hilaren 21ean, Gipuzkoa Sortzen 
proiektuko talde bakarrak izan 
zuen jardunaldia. Euskal Liga-
ko II. mailako kideek Gaztediren 
aurka neurtu zituzten indarrak 
Atsobakar kirol gunean.

Partidako lehen minutuetan 
Gasteiztarrek aurrea hartu zuten 
entsegu eta gauzatzearekin. Bi 
taldeen arteko borroka ederra 
izan zen metroak irabazteko eta 
beltzek lortu zuten saria hama-
seigarren minutuan; entsegua 
eta gauzatzearekin markagailua 
berdindu zuten. Bi taldeek gogor 
eutsi zioten eta lehen zatiko az-

ken minutuetara arte Gipuzkoa 
Sortzenek ezin izan zuen berriro 
Gaztediren defentsa apurtu. 14-7 
amaitu zen lehen zatia.

Atsedenaldiaren ostean, nor-
gehiagokan berdintasunak ja-
rraituko zuela zirudien arren, 
70. minutu aldera etxekoek zigor 
kolpe, bi entsegu eta bi gauzatze 
jarraian egin eta horri esker, 
31-7 gailendu ziren.

Herritarrik ez zen egon hama-
bostekoan, baina aulkian egon 
zirenek euren onena eman zuten 
zelaian garaipena erdiesteko. 
Hala nola, Ander Pelaezek en-
tsegu bat egin zuen.

Bestalde, martxoa hastearekin 
bat Gipuzkoa Sortzen proiek-
tuko lehen taldeak fase garran-
tzitsuari egingo dio aurre. 
Ohorezko Ligarako igoera fa-
seko lehen partida jokatuko 
dute beltzek, Astin eta CAR 
Sevilla izango dute aurkari.

Ezin Georgia gainditu
Nazioarteko lehiara jauzi eginez, 
Alex Saleta herritarrak eta Es-
painiako selekzioak ezin izan 
dute Europako txapelketako 
multzoko lehia garaipenarekin 
amaitu Tiflisen (Georgia); Leloek 
42-30 irabazi zuten. 

Lehen zatian etxekoak nagusi 
izan ziren, 21-9; bigarrenean, 
lehoiak markagailuari itzulia 
ematen saiatu ziren, baina ez 
zen posible izan.

Finalerdietarako sailkatu da 
taldea eta Portugal izango du 
aurrez aurre martxoaren 8an; 
Madrilen 15ean jokatuko den 
final handian egoteko borroka-
tuko da talde gorri-horia.

Debuta, 18 urtez azpikoan
Eta beste herritar batek 18 urtez 
azpiko Espainiako selekzioarekin 
egin zuen debuta: Eneko Sanchez. 

Aviron Bayonnais taldean ari 
den lasarteoriatarra gorri-horiek 
Valladoliden egin zuen egonal-
dian aritu zen lanean eta Ar-
gentinako La Plata taldearen 
aurkako lagunartekoan lehe-
nengoz jantzi zuen elastika. 
Ekipoa apirilean jokatuko den 
18 urtez azpiko 6 Nazioen Jaial-
dia prestatzen ari da.

Gipuzkoa Sortzen, 'maul' edo uztartze laxoaren bitartez metroak irabazten. TXINTXARRI

Beltzek euren harritxoa jarri dute 
hitzordu ezberdinetan

ERRUGBIA

Ligan zein nazioarteko lehiatan izan dira errugbi taldeko kideak; 
Eneko Sanchezek debuta egin du, Espainiako 18 urtez azpikoan 

Txintxarri
Donostiako belodromoko pista 
16, 18 eta 20 urtez azpiko atletez 
bete zen hilaren 21ean eta 22an. 
Euskadiko tituluak zeuden jokoan 
eta lehia ederrak izan ziren. 
Herriko ordezkaritza zabala izan 
zen proba eta maila ezberdinetan 
eta gazteek ez zuten huts egin; 
podiumera igotzeaz aparte, askok 
euren markak ondu zituzten.

Lehen postuetan edo finaletan 
lehian egon zirenen artean Os-
tadar SKTko Iban Carrascosa, 
Xuban Corman, Aitor Martin, 
Amelie Flores, Nahia Garcia, 
June Iruretagoiena, Eider Re-
dondo, Oinatz Almagro eta Iraia 
Alkorta izan ziren, baita Real 
Sociedadeko Alaia Romero zein 
Atletico San Sebastianeko Hodei 
Murgiondo ere. Euren onena 
eman eta horien artean titulu 
eta domina ugari metatu zituz-
ten. Ikus taula. 

Aipatzekoak dira 16 urtez az-
piko mailan Nahia Garciak jau-
zi probetan eskuratutako bi 
urrezko dominak eta 18 urteko 
mailan Hodei Murgiondok per-
tika jauzian lortutako garaipena. 

Era berean, Ostadarrek gazteen 
mailan egiten ari den lana ere 
ikusgai izan zen bi probetako 
podiumetan: luzera jauzian eta 
pisu jaurtiketan. 

Eta Oinatz Almagro eta Eider 
Redondok jauzi hirukoitzean 
lehia ederrak bizi izan zituztela 
ere nabarmendu behar da; azken 
saiakeran galdu zuten titulua.

Sasoia, amaitzear
Pistako sasoia amaitzeko aste 
batzuk falta dira eta azken lehia-
ketari egingo diete aurre herri-
ko ordezkariek. 

Hilaren 28an, Euskadiko lehian 
izan ziren 18 eta 20 urtez azpiko 

kide gehienak Gipuzkoako txa-
pelketan parte hartuko dute. Hala 
nola Ostadar SKTko hamasei 
kirolari izango dira nor baino 
nor Donostian modalitate ezber-
dinetako probetan: lasterketak, 
pisu jaurtiketa eta jauziak.

18 urtez azpiko kategoriako 
pertikako lehian, ordea, ez da 
Euskadiko txapeldun berria den 
Hodei Murgiondo egongo. Mur-
giondok asteak daramatza mo-
lestiekin entrenatzen eta lehia-
tzen eta aire libreko denboral-

dirako prest egoteko aste ba-
tzuetako atseden tartea hartzea 
erabaki du.

Bestalde, Short Track edo pis-
tako Espainiako txapelketa ere 
jokatuko da Valentzian (Valen-
tzia) eta Lasarte-Oriako ordez-
kari bat izango da bertan, Naroa 
Furundarena. Jauzi hirukoitze-
ko proban lehiatuko da Valentzia 
taldeko kidea. 

Herriko atleta gazteak proba ezberdinetako podiumetara igo ziren. OSTADAR ATLETISMOA /J. MURGIONDO/I. ROMERO

Lasarte-Oriako atleta gazteek, domina uzta 
ederra Euskadiko txapelketan

ATLETISMOA

Herriko kirolariak lehen postuetan izan dira eta markak ere ondu dituzte

16 urtez azpiko maila
• Nahia Garcia (Ostadar SKT): 

- Luzera jauzia - 1º 
- Jauzi hirukoitza - 1º

• Amelie Flores (Ostadar SKT):  
- Luzera jauzia - 2º

• Aitor Martin (Ostadar SKT): 
- Pisu jaurtiketa - 2º

• Xuban Corman (Ostadar SKT): 
- Pisu jaurtiketa - 3º

• Alaia Romero (Real Sociedad): 
- 60 m. lasterketa - 3º

18 urtez azpiko maila
 • Hodei Murgiondo (Atletico 

San Sebastian): 
- Pertika jauzia - 1º 

• Eider Redondo (Ostadar SKT): 
- Jauzi hirukoitza - 2º 
- 60 m. hesi lasterketa - 3º

20 urtez azpiko maila
• Oinatz Almagro (Ostadar SKT): 

- Jauzi hirukoitza - 2º
• Iraia Alkorta (Ostadar SKT): 

- 60 m. lasterketa - 4º

Txintxarri
Taula Xake klubeko I. zein II. 
mailako taldeek ligako lehen 
fasea amaitu dute. Azken jardu-
naldian garaipen orokorrik lor-
tu ez bazuten ere, sailkapenera-
ko baliagarriak ziren puntuak 
eskuratu zituzten. 

Taula Ako kideek Arrasate 
Arlutzen aurka partida bat ira-
bazi eta bat berdindu zuten. 
Horri esker, 18 puntu batu di-
tuzte eta multzoko hirugarren 
sailkatu dira. 

Puntu kopuru bera lortu zuen 
etxean Taula Bk Hondarribia 

Marlaxka Cren aurka. Ondorioz, 
8 punturekin azken sailkatua izan 
da II. mailako bigarren taldean.

Aurkari berriak
Era horretara, klubeko lehen 
taldeak Gorengo mailarako igoe-
ra fasea jokatuko du eta B ekipoak, 
ordea, jaitsiera izango du jokoan. 

Gorengo mailako igoeran, I. 
mailako bi multzoetako lehen 
lau taldeek bat egingo dute. He-
rriko ekipoarekin batera, besteak 
beste, Felix Manso herritarra 
kide duen Mikel Inmobiliaria 
ere sailkatu da. 

Bigarren mailako bi taldeeta-
ko azken lau lehiakideek, aldiz, 
jaitsiera jokatuko dute eta hori 
da Taula Bren kasua.

Herriko taldeko bi ordezkariek 
Liga sistemaren arabera joka-
tuko dute. Lehen fasean elkarren 

aurka jokatu duten taldeen ar-
teko puntuak mantenduko dira 
eta beste multzoko ordezkariekin 
bakarrik lehiatuko dute. Irudi 
ondoko taulan ikusgai dituzue 
hurrengo asteetako Taulako 
kideen aurkariak.

Horiez gain, Taula C taldeak 
bi jardunaldi falta ditu III. mai-
lako liga amaitzeko; bere mul-
tzoko zortzigarren dago. Irunen 
jokatu zuen azken saioan ber-
dinketa bakarra lortu zuen tal-
deak Salto Bidasoa Dren aurka.

Taula B eta Hondarribia Marlaxka C, lehian. TXINTXARRI

Taula Xake Klubeko A eta B taldeek, 
Gipuzkoako Ligako fase berria 

XAKEA

I. mailako taldeak igoera izango du jokoan; II. mailako 
kideek, aldiz, jaitsiera faseari egin beharko diote aurre

Txintxarri
Lasarte-Oriako igerilariek bi 
hitzordu garrantzitsuri egin 
zieten aurre hilaren 21ean eta 
22an: Euskal Herriko txapelke-
ta, Iruñean (Nafarroa) eta Gi-
puzkoako Neguko Saria, Zarau-
tzen. Igerilari gazteak bikain 
aritu ziren lehen postuetan 
egoteaz gain, marka ugari ondu 
zituzten.

Absolutu eta junior mailako 
Euskal Herriko txapelketan Bu-
runtzaldea IKTko Amaiur Ipa-
rragirre eta Ane Meyer zein CD 
Fortuna taldeko Ibon Elola, Kimetz 
de la Cruz eta Mayi Gorostegi 
herritarrek parte hartu zuten. 

Estilo libre, bizkar zein lau 
estiloko probetan izan ziren 
uretan eta lehen postuetan ego-
tea lortu ez bazuten ere, Iparra-
girrek, Elolak eta De La Cruzek 
euren markak hobetu zituzten 
taulan ikusi ahal den lehiatan.

Dominak eta markak
Gipuzkoako Neguko Sarian ere 
emaitza ederrak lortu zituzten 
igerian egin zuten Buruntzaldea 
IKTko hamar ordezkariek eta 
guztira, hiru domina batu zituz-
ten.

Ander Martinezek infantil 
mailako 100 metro bular proban 
denborarik onena egin zuen eta 
urrezko domina jantzi zuen. 
Aitor Estanga hirugarren izan 
zen junior/absolutu mailan eta 
Aiala Erro infantil mailako po-
diumetik gertu geratu zen 200 
m. libre lehiaketan. 

Horrez gain, 100 m. lau estilo 
proban igeriketa taldeko ordez-

karitza handia izan zen. Zazpi 
kide izan ziren lehian; lau in-
fantil kategorian eta hiru abso-
lutu/junior mailan. Bi probetan 
lehen postuan izan ziren igeri-
keta taldeko kideak; Itxaso Ipa-
rragirre bigarren izan zen gaz-
teen artean eta Nora Miguelez 
laugarren, handienen artean. 
Eta beste batzuek euren denbo-
ra hobetzea lortu zuten.

Bakarkako saioez gain, bi erre-
lebo ere egin zituzten taldeko 
neskek: 4x50 m. libre eta 4x50 
m. lau estilo.

Hitzordu garrantzitsua
Eta neguko sasoiko lehiaketa 
garaia ez da amaitu oraindik; 
hilaren 28 eta martxoaren 1ean 
infantil mailako Euskal Herri-
ko txapelketa jokatuko da Ge-

txon (Bizkaia). Buruntzaldea 
IKTko Lier Garmendia eta 
Tolosaldea IKTko kide Patxi 
Arzalluz herritarra launa pro-
ban ariko dira igerian. Gar-
mendiak tximeleta estiloko 50 
m. eta 100 m. saioak egingo 
ditu, baita 50 m. libre eta 100 
m. bizkar ere; Arzalluzek, aldiz, 
50 m., 100 m. eta 200 m. libre 
eta 100 m. tximeleta.

Bi txapelketatan parte hartu zuten igerilarietako batzuk, Hernani Sarian . BURUNTZALDEA IKT

Igerilariak, ederki Euskal Herriko 
txapelketan zein Gipuzkoako Neguko Sarian

IGERIKETA

Buruntzaldea IKTko kideek dominak jantzi dituzte Gipuzkoako lehian

Taulako taldeen 
aurkariak

I. maila, igoera
• Beraun Bera A 
• Beraun Bera B
• Gros E 
• Gros H

II. maila, jaitsiera
• Goierri A
• Billabona B
• Bergara
• Santikutz B

Euskal Herriko txapelketa

Gipuzkoa Neguko Saria

Ondutako markak
• Amaiur Iparragirre 

(Buruntzaldea IKT):  
- 50 m. libre.

• Ibon Elola (CD Fortuna):  
- 200 m. libre.

• Kimetz De La Cruz  
(CD Fortuna): 
- 50 m. bizkar. 
- 100 m. bizkar. 
- 200 m. bizkar.

Dominak
• Ander Martinez  

(Buruntzaldea IKT):  
- 100 m. bular - 1º Infantil.

• Itxaso Iparragirre  
(Buruntzaldea IKT):  
-100 m. lau estilo - 2º Infantil.

• Aitor Estanga  
(Buruntzaldea IKT):  
- 50 m. bizkar - 3º Junior/
Absolutua.

Ondutako markak
• Aitor Estanga  

(Buruntzaldea IKT):  
- 50 m. bizkar.

• Nara Larretxea 
(Buruntzaldea IKT):  
- 100 m. lau estilo.

• Izaro Baurtista  
(Buruntzaldea IKT):  
- 100 m. lau estilo.

• June Apeztegia  
(Buruntzaldea IKT):  
- 100 m. lau estilo.

• Nille Becerra  
(Buruntzaldea IKT): 
- 100 m. lau estilo.

Txintxarri
Lasarte-Oria Kirol Elkarteko 
(LOKE) judokek lehiaketa eta 
prestakuntza asteburua izan 
zuten.

Lehiaketari dagokionez, Ma-
drilen beteranoen mailako Su-
perkopa jokatu zen eta LOKEko 
Asier Sagasti eta Josu Olmosek 
parte hartu zuten; biek jantzi 
zuten domina: urrezkoa eta bron-
tzezkoa.

Sagasti M1 100 kilo azpiko 
kategorian lehiatu zen eta bi 
borroka ipponez irabaziz, txa-
peldun izan zen. Olmosek, aldiz, 
M1 66 kilo azpiko bigarren au-
kera jokatu behar izan zuen eta 

bertan hirugarren postua esku-
ratu zuen.

Garrigosekin lanean
Bestetik, taldeko Suhar Ariste-
gi, Iraia Diez, Ariane Luis eta 
Almi Campos lan saio berezi 
batez gozatu zuten, hilaren 21ean. 
Fran Garrigos munduko txapel-
dun eta 2024ko brontze olinpikoak 
zuzendutako entrenamendua 
izan zen Donostian eta LOKEko 
kideek asko ikasi zuten.

Eta LOKEko kide gazteek mar-
txoaren 8an izango dute hurren-
go hitzordua; infantilek Gipuz-
koako eskolarteko finala joka-
tuko dute.

Asier Sagasti eta Josu Olmos, irabazitako dominekin. LOKE JUDO

LOKEko judokek, dominak beterano 
mailako Espainiako Superkopan

JUDOA

Txintxarri
Aurredenboraldiko lehiak hasi 
dituzte herriko kirolariak dituz-
ten Donostia Arraun Lagunak 
eta Donostiarra ontziek. Hilaren 
21ean, Hondarribiako jaitsiera 
jokatu zuten. Guztira, 33 traine-
ruk parte hartu zuten kategoria 
ezberdinetan. 

Erlojupeko saio ederra egin 
zuten guztiek estropada eremuan. 
Hondarribiko hondartzatik itsa-
so aldera eta Bermeo eta Donos-
tia Arraun Lagunak izan ziren 
azkarrenak.

Lugañene-ko kideak, Aiora 
Belartieta herritarra barne, az-
ken aurreneko postuan atera 
ziren uretara eta ziabogan den-
bora onena egin zuten (08.21). 
Bigarrengo luzean ere euren 
nagusitasuna erakutsi zuten eta 
15.21,80 denbora egin zuten. 
Hondarribiaren zain geratu zen 
taldea, baina etxekoak bigarren 
izan ziren ia hemeretzi segun-
doko aldearekin (15,40,37).

Donostiarrako Bantxa multzo-
ko bigarren izan zen lehian eta 
Zarautzen denbora izan zuen 
bakarrik erreferentzia modura. 
Hala ere, bosgarren izan zen 

ziabogan 08.41 eta helmugan 
15.57,98 eginez. 

Ligak, Madrilen
Ekainera arte proba ezberdine-
tan izango dira herritarren trai-
neruak. Horien artean, Gipuz-
koak txapelketa maiatzaren 31n 
eta Euskadiko txapelketa ekai-
naren 7an, Getarian.

Bien bitartean, ACT aurtengo 
ligetako nondik norakoak apur-

ka eskaintzen ari da. Lehen 
berria Ligen hasiera data eta 
lekua izan da. Zehazki San Pedro 
egun bezperan, ekainaren 28an 
jokatuko da lehen jardunaldia 
eta ezohikoa den kokapenean, 
Lozoyako Buitrago urtegian 
(Madril).

Horrez gain, formatu berezia 
izango du lehen estropadak: 
erlojuaren aurka lehiatuko dira 
binaka eta sei luzetara.

Donostia Arraun Lagunak-eko kideak, Hondarribiako banderarekin. SANTURTZI ARRAUNLARIAK

Donostia Arraun Lagunak, Hondarribiako 
jaitsieran denboraldiaurreko lehen bandera

ARRAUNA

Aiora Belartieta kide duen 'Lugañene' nagusi izan da; Donostiarra bosgarren sailkatu da

Lasarte-Oria Kirol Elkarteko (LOKE) gimnastek Aresketa 
txapelketan parte hartu zuten hilaren 21ean, Amurrion (Araba). 
Infantil A eta Kadete B taldeak zein Aiala Jimenez eta Laia 
Suberbiola bakarka aritu ziren dantzan tapizean eta emaitza 
ederrak lortu zituzten. Infantil A taldeak bi sari eraman zituen: 
bigarren postua eta talde ausartenari oroigarria. Laia 
Suberbiola uztaiarekin egindako lanarekin podiumeko 
hirugarren mailara igo zen eta Aiala Jimenez sokarekin ateetan 
geratu zen, laugarren izan zen.

LOKE GIMNASTIKA

Dominak, Arasketa torneoan
GIMNASTIKA ERRITMIKOA

Ostadar Ipar Martxa taldeak bi ekimen eraman 
zituen aurrera hilaren 21-22ko asteburuan.

Lehena Ipar martxan lehen pausoak eman 
nahi zituzten pertsonei zuzendutako ikastaroa 
izan zen hilaren 21ean. Zubietako Hipodromoko 
aparkalekuan bildu, makilak hartu eta Alex 
Ramos irakaslearen azalpenak adi jarraitu 
zituzten saioan parte hartu zutenek. Saioak 

mugimenduaren oinarriak finkatzeko eta 
makilak erabiltzeko balio izan zuen.

Bigarren hitzordua, aldiz, Aspanogiren XIII. 
Ipar martxa izan zen. Hilaren 22an, taldeko 
kideek marea arrosarekin bat egin zuten 
Donostian eta Sagues eta Haizearen orraziaren 
artean dagoen ibilbideaz eta eguraldi 
paregabeaz gozatu zuten.

ISAAC FARRE RICO/OSTADAR IPAR MARTXA

Ipar Martxako kideek, prestakuntza eta elkartasuna
IPAR MARTXA

LASARTE-ORIA egunez

OSTIRALA, 27 	 ACHA ORBEA

LARUNBATA, 28 	 DE MIGUEL

IGANDEA, 1 		  DE MIGUEL

ASTELEHENA, 2 	 KNIESE

ASTEARTEA, 3 	 KNIESE

ASTEAZKENA, 4 	 DE MIGUEL

OSTEGUNA, 5 	 DE MIGUEL

GAUEKO FARMAZIA egunero

22:00etatik 09:00etara
CASTILLA-LARBURU farmazia 
Urbieta kalea 7, / 94-55 29 41

GUARDIAKO FARMAZIAK TELEFONOAK

Arkaitz
Zorionak, perrunillo! Zu 
zara bulegoko sex bom! 
Zuhaitzari helduta ondo 
dantzatzen duzula 
badakigu, eta zuk ondo 
dakizu zein den Artikulo 53: 
Ttakuneta hartu eta kaso 
putik ez!

ZORION AGURRAK

Aiora
Zorionak Aiora! Zure 11. 
urtebetetzean egun zoragarri 
bat opa dizugu, irribarrez, 
lagunez eta momentu 
politzez betea. 
Oso harro gaude zutaz. 
Jarraitu beti bezain alaia eta 
berezia izaten. Asko maite 
zaitugu. Muxu erraldoi bat 
familiaren partetik!

IRAGARKI SAILKATUAK

Iragarkia 
jartzeko

943-37 14 48
publizitatea@ttakun.eus
www.txintxarri.eus/
sailkatuak

• Osteguneko 12:00ak arte jasotako iragarkiak 
iragarriko ditugu. 

• Hortik aurrera ez da onartuko aldaketarik, ez eta 
iragarkia bertan behera uzterik ere.

• TXINTXARRI-k ez du argitaratzen diren 
iragarkien ondorioz sor daitezkeen operazioen 
erantzukizunik.

Erketz EDTk 
maskarada ikusteko 
irteera antolatu du
Erketz Dantza Taldeak astebu-
ruko irteera antolatu du Zube-
roara Maskaradak ikustera. 
Irteera martxoaren 28an goizez 
eta itzulera 29an arratsaldez. 

Larunbatean maskarada izan-
go da Aloze-Ziboze-Onizagainen, 
gaua Idauzen igaro eta igandean, 
Zuberoa ezagutzeko aukera izan-
go da.

Asteburuko prezioa 75,00 eu-
rokoa da. Barne hartzen ditu: 
autobusa, logela, oheko arropa, 
afaria eta gosaria.

Nahi duen orok izena eman 
dezake hurrengo helbide elek-
tronikoan: erketzdantzataldea@
gmail.com.

OHARRAK

Urko
Zorionak Urko!! Eneee, 10 
urte ya! Noiz pasa da 
denbora hain axkar?? Mutil 
koxkor bat eginda zaude..... 
Beti bezala, super ondo 
pasa zure eguna eta asko 
disfrutatu!! Asko maite 
zaitugu! Muxu potolo bat!

U31: mezu argia 
faxismoari
BURUNTZALDEAKO GKS

Urtarrilaren 31an 10 milatik 
gora herritar mobilizatu 
ginen Bilbon eta Iruñean, 
faxismoaren eta estatuen 
autoritarismoaren aurka. Bizi 
dugun egoerak hala eskatuta 
deitu ziren mobilizazio hauek, 
faxismoa gero eta leku 
gehiago hartzen ari da 
esparru ezberdinetan eta 
horregatik zen garrantzitsua 
gure mezua ozen entzutea: 
Euskal Herrian milaka gara 

faxismoari aurre egiteko prest 
gaudenak. Ez dugu onartuko 
diktadura frankistaren 
gorazarrerik, Euskal 
Herriaren eta euskararen 
aurkako ideia 
supremazistarik, etorkinen 
aurkako arrazakeriarik edota 
emakumeak gizonen 
zerbitzura egon behar duela 
dioen diskurtso matxistarik.

 Kapitalismoa krisian 
dagoen honetan, 
inperialismoa inoiz baino 
gehiago ari da indartzen. 
Gerra hotsak eguneroko ogi 
dira, esku hartze inperialistak 
ere inpunitate osoz ematen 
direla ikusi dugu. Trumpen 
Estatu Batuetan gobernu 

faxista bat ezartzen ari dela 
ikusten ari gara, eta Europa 
haren menpeko bilakatzen. 
Oligarkia bere ofentsiba 
areagotzen ari da. Faxismo 
berria adibide bat da. 
Bestetik, estatuen biraketa 
autoritarioa bultzatzen dute. 
Bitartean, langileon bizi eta 
lan baldintzak okerrera egiten 
dute.

 Egoera honen aurrean 
alderdi sozialdemokrata eta 
ezkerreko politikari 
profesionalak alternatiba 
bezala aurkezten dira, baina 
argi geratzen ari da 
faxismoari zein 
autoritarismoari aurre egin 
baino bidea errazten ere ari 

direla. Erabateko porrota. 
Euskal Herria ez da 
salbuespen izaten ari 
faxismoaren hedatze bidean. 
Faxismoari eta 
autoritarismoari aurre egingo 
dion langile fronte zabal bat 
osatu behar dugu, Euskal 
Herrian zein nazioartean, 
antolakuntza eta militantzia 
politikoa oinarri izango 
duena.

 Oligarkiaren estatu 
autoritarioari langileon estatu 
sozialista kontrajarri behar 
diogu, inperialismoa 
borrokatzeko eta 
zapalkuntzarik gabeko 
gizartea eraikitzeko. Bide 
horretan jarraitu behar dugu 

lanean, horregatik, hilaren 
26an ikasle mobilizazioak egin  
ditu Ikasle Antolakunde 
Sozialistak, faxismoaren eta 
inperialismoaren aurka.

GUTUNAK: Karaktereak, gehienez: 

2.000 (hutsuneak barne). 

TXINTXARRI-k eskubidea du gutuna 

laburtzeko. 

Gutunarekin batera bidali beharrekoak: 

egilearen izena eta abizena, herria, 

harremanetarako telefonoa eta nortasun 

agiriaren zenbakia. Gutuna helarazteko 

bideak: Geltoki kalea 4, 20160   

Lasarte-Oria / txintxarri@ttakun.eus

GUTUNAK

OSTIRALA 27

LASARTE-ORIA
•	Mobilizazioa Euskal preso, 

iheslari eta deportatuen 
aldeko hileroko ekintza 
egingo dute, Azken Ostirala. 
Elizatze plazatik abiatuta, 
19:00etan.

•	Mobilizazioa Saharar 
Errepublika Arabiar 
Demokratikoa aldarrikatu 
zutenetik 50 urte bete diren 
egunean elkarretaratzea 
egingo dute sahararren alde. 
Okendo plazan, 19:30etik 
aurrera.

•	Zinema Euskal 
Dokumentalen Zikloa 
laburmetraien egunarekin 
bukatuko du Okendo Zinema 
Taldeak. Lau emakumek 
zuzendutako beste hainbeste 
lan emango dituzte: Cara de 
bicicleta (Amaia Nerekan, 
Itziar Zorita); Locas del ático 
(Tamara Garcia); Le prime 
volte (Giulia Cosentino, 
Perla Sardella); eta Habana 
industrial (Ainhoa Ordoñez). 
Sarrerek 6,10 euro balio 
dute eta bertaratzen direnek 
aukera izango dute egileekin 
hitz egiteko. Manuel Lekuona 
Kultur Etxea, 20:00etan.

ZUBIETA
•	Bertsolaritza Gipuzkoako 

Herriarteko txapelketaren 
barruan Zubietaren aurkako 
saioa jokatuko du bertsolari 
herritarrek osatutako Earka! 
taldeak. Yoko Garbi elkartea, 
20:30ean.

LARUNBATA 28

LASARTE-ORIA
•	Literatura 0 eta 3 urte 

bitarteko haurrentzat 
pentsatutako asteroko ipuin 
kontaketa saioa. Gurasoekin 
batera parte hartuko dute 
txikiek. Udal Liburutegia, 
11:00etan.

•	Emanaldia Haurrei 
zuzendutako Go!azen 
ikuskizuna. Sarrerek 4 euro 
balio dute eta bi emanaldi 
egingo dituzte. Manuel 
Lekuona Kultur Etxea, 
17:00etan eta 19:00etan.

•	Ospakizuna Andaluziaren 
eguna ospatuko dute 
ohorezko ardoarekin 
topa eginda. Bertaratzen 
direnentzako luntxa 
jarriko dute Semblante 
Andaluz elkarteko kideek 
eta zuzendaritza talde 
berriak aurrekoaren 

erreleboa hartuko du. 
Semblante Andaluz elkartea, 
20:00etatik aurrera.

MARTXOAK 1

LASARTE-ORIA
•	Ospakizuna Andaluziaren 

eguna ospatzen jarraituko 
dute Semblante Andaluz 
elkarteko kideek, ekimen 
hauekin:

•	12:30ean, meza rozieroa. 
Semblante Rociero eta 
Duende taldeek girotuko 
dute Arantzazuko Ama 
parrokiako elizkizuna.

•	14:30ean, bazkaria, 
Semblante Andaluz 
elkartearen Atsobakar 
auzoko egoitzan.

•	17:00etan, flamenko 
emanaldia. David Colomo, 
Jose Jimenez eta Amaia 
Gonzalez Caballero 
artistek parte hartuko 
dute. Semblante Andaluz 
elkartearen Atsobakar 
auzoko egoitzan.

•	Zinema Haurrei zuzendutako 
emanaldian Evolution filma 
proiektatuko dute. Sarrerek 
4,10 euro balio dute. Manuel 
Lekuona Kultur Etxea, 
17:00etan.

•	Zinema Helduei 
zuzendutako emanaldian 
Cumbres borrascosas filma 
proiektatuko dute. Sarrerek 
6,10 euro balio dute. Manuel 
Lekuona Kultur Etxea, 
19:30ean.

MARTXOAK 5

LASARTE-ORIA
•	Bilera Martxoaren 17ko 

greba orokorrera begira 
batzordea eratu du herritar 
talde batek eta eguna 
antolatzeko bigarren bilera 
egingo du. Antonio Mercero 
aretoa, 18:30ean.

MARTXOAK 6

LASARTE-ORIA
•	Zinema Okendo Zinema 

Taldeak No other choice 
filma emango du. Sarrerek 
6,10 euro balio dute. 
Manuel Lekuona Kultur 
Etxea, 20:00etan.

MARTXOAK 7

LASARTE-ORIA
•	Musika Alain Espadas eta 

Mikel Rezola DJek Negua 
joan aurretik... saioa aurrera 
eramango dute Jazz, 
Grooves eta Afro doinuak 
jarrita. Siglo 20 taberna 
(Pablo Mutiozabal, 4), 
18:00etatik 21:00etara.

•	Emanaldia 24. Korrika 
Kulturalaren barruan Jo! 
antzezlanaren emanaldia 
egingo dute Beatriz Egizabal 
eta Anduriña Zurutuzak. 
Sarrera doakoa da baina 
aurrez gonbidapenak 
eskuratu beharko dituzte 
herritarrek kultur etxeko 
harreran. Manuel Lekuona 
Kultur Etxea, 20:00etan.

•	Musika Gure Lasarte 
Zikina musika jaialdiaren 
hirugarren edizioa aurrera 
eramango dute. El Volquete, 
El exterminio de la raza del 
mono eta Baserriko ollaxkue 

labien taldeak gonbidatu 
dituzte. Sarrerek 5 euro 
balio dute. Xirimiri elkartea, 
20:00etatik aurrera.

MARTXOAK 8

LASARTE-ORIA
•	Zinema Haurrei 

zuzendutako emanaldian 
Zootrópolis 2 filma emango 
dute. Sarrerek 4,10 euro 
balio dute. Manuel Lekuona 
Kultur Etxea, 17:00etan.

•	Zinema Helduei 
zuzendutako emanaldian 
Sorry, baby filma emango 
dute. Sarrerek 6,10 euro 
balio dute. Manuel Lekuona 
Kultur Etxea, 19:30ean.

MARTXOAK 11

LASARTE-ORIA
•	Literatura Olga Serranok 

zuzendutako saioan Manuel 
Chaves idazlearen A sangre 
y fuego eleberria landuko 
dute. Kultur etxean dagoen 
Udal Liburutegia, 18:00etan.

MARTXOAK 13

LASARTE-ORIA
•	Ekitaldia 24. Korrikaren 

aurkezpen gala egingo dute. 
Bertan askotariko herriko 
kultur eragilek parte hartuko 
dute, hala nola, Xumelak, 
Erketz, Kukuka, Alboka 
eta Jalgunek. Petoak ere 
banatuko dituzte. Manuel 
Lekuona Kultur Etxea, 
18:30ean.

•	Literatura Olga Serrano 
idazle lasarteoriatarrak 
Tragaluz lana aurkeztuko du. 
Kultur etxeko hitzaldi aretoa, 
19:30ean.

•	Musika 24. Korrika 
Kulturalaren barruan, Oihan 
Vega DJak gaztetxoentzako 
musika saioa emango 
du. Oriarte Landaberri 
institutuko patioa, 
21:00etatik aurrera.

MARTXOAK 14

LASARTE-ORIA
•	Literatura 0 eta 3 urte 

bitarteko haurrentzat 
pentsatutako asteroko ipuin 
kontaketa saioa. Gurasoekin 
batera parte hartuko dute 
txikiek. Udal Liburutegia, 
11:00etan.

•	Literatura Haurrei 
zuzendutako Kamishibai 
tailerra egingo dute. Udal 
Liburutegia, 11:00etatik 
aurrera.

•	Emanaldia 24. Korrika 
Kulturalaren barruan AA 
Aita bakarrizketa egingo du 
Jon Plazaolak, aitatasunari 
buruz. Sarrerek 6,10 euro 
balio dute. Manuel Lekuona 
Kultur Etxea, 19:00etatik 
aurrera.

MARTXOAK 15

LASARTE-ORIA
•	Zinema Haurrei 

zuzendutako emanaldian 
Baba Yaga eta 
sorginkeriaren liburua 
filma proiektatuko dute. 
Sarrerek 4,10 euro balio 
dute. Manuel Lekuona Kultur 
Etxea, 17:00etan.

•	Zinema Helduei 
zuzendutako emanaldian 
Tres adioses filma 
proiektatuko dute. Sarrerek 
6,10 euro balio dute. 
Manuel Lekuona Kultur 
Etxea, 19:30ean.

EMAGUZUE ZUEN EKITALDIEN BERRI ASTEAZKEN EGUERDIRAKO.
943-37 14 48 | 688 86 83 10  | txintxarri@ttakun.eus

AGENDA

LASARTE-ORIA Ospakizuna 
Hilaren 28an eta martxoaren 
1ean ospatuko dute 
Andaluziaren eguna. Zenbait 
ekimen antolatu dituzte 
Semblante Andaluzeko 
kideek: ohorezko ardoa, 
meza rozieroa, bazkaria 
eta flamenko emanaldia. 
Atsobakar auzoko egoitzan eta 
Arantzazuko Ama parrokian.

TXINTXARRI

LASARTE-ORIA Literatura 
Ekainera arte gutxienez, Liburu 
Baby Kluba astero egingo dute 
eta ez hilabetean bitan orain 
arte bezala. 0 eta 3 urteko 
haurrei eta euren familiei 
zuzenduta dago eta txikienen 
irakurzaletasuna sustatzea eta 
lantzea da helburu nagusia. 
Parte hartzea doakoa da. Udal 
Liburutegian, larunbatetan, 
11:00etatik aurrera.

TXINTXARRI

